
KISA YO RELE ASIRANS POU AKSIDAN NAN TRAVAY ? 

 
 Sistèm asirans pou aksidan nan travay nan Massachusetts la tabli pou garanti tout anplwaye gen 
pwoteksyon asirans, si yo aksidante nan travay oubyen si yo atrap yon maladi ki gen rapò ak travay la. 
 Dapre sistèm sa a, konpayi travay yo oblije dapre lalwa Massachusetts la ofri, tout anplwaye 
yo, yon asirans pou aksidan nan travay [workers' compensation - WC].  Asirans sa a peye pou tout 
tretman medikal nesesè pi gen rapò ak aksidan an, e li peye yon pati tou nan konpansasyon salè 
anplwaye a pa touche, apre premye senk jou enkapasite yo.  Si li gen asirans sa a, konpayi kote ou 
travay la pwoteje si ou asiyen li poutèt aksidan an.  Ou ka, toutfwa, asiyen yon tyè pati, nan yon litij 
sivil. 
 Si konpayi asirans lan konteste reklamasyon ou an, oubyen si ou pa resevwa tout benefis ou 
panse ou sipoze resevwa, oubyen si ou gen lòt pwoblèm pou resevwa benefis asirans pou aksidan nan 
travay ou an, Depatman pou aksidan endistriyèl la [Department of Industrial Accidents - DIA] ka ede 
w. 
 Ti liv sa a ap bay yon deskripsyon sou kisa pou espere si ou aksidante nan travay la.  Li pral 
pale ou de responsabilite ou yo ak responsabilite konpayi kote ou travay la ansanm ak konpayi asirans 
li. 
 

KISA NOU FÈ 
 
 DIA, anvantou, se yon sistèm tribinal altènatif, 

ki responsab rezoud reklamasyon anplwaye nan 
asirans WC.  Pèsonèl enfòmasyon piblik nou an ka 
reponn kesyon ou genyen sou benefis asirans pou 
aksidan nan travay epi yo ka kite ou konnen pwosede 
yo pou swiv pou resevwa benefis sa yo. 
 Li trè enpòtan pou ou sere tout dokiman 

konpayi kote ou travay la oubyen konpayi asirans 
travay la voye ba ou, ak fotokopi tout fòm yo mande 
ou siyen pou yo.  Si ou rele nimewo telefòn sèvis 
enfòmasyon nou an fò ou gen fòm sa yo soulamen, 
ansanm ak yon plim oubyen yon kreyon ak yon papye 
pou pran nòt.  Li ka itil tou si ou ekri kesyon ou yo 
lavans, konsa ou pap bliye poze tout kesyon ou yo. 

Ti liv sa a eksplike dwa ak responsabilite ou 
yo dapre lwa Massachusetts la sou asirans pou aksidan 
nan travay.  Apre ou byen li li, wap byen konprann 

kijan sistèm nou an mache. 
Avantaj sosyal – Lwa sou asirans pou aksidan nan travay nan Massachusetts la pa egzije pou 

avantaj sosyal yo kontinye, ansanm ak asirans medikal.  Pale ak anplwaye yo nan biwo sèvis pèsonèl la 
sou rezilta demann ou fè a ap gen nan asirans medikal ou an, ak polis tankou polis sou resevwa lè pou 
maladi ak vakans.  

 
Enpòtan : DIA gen anpil « fòm nimewote » nou oblije konpayi travay ak konpayi asirans yo itilize 

pou kenbe ou okouran de tout aksyon yap pran sou reklamasyon ou an.  Nimewo telefòn DIA a sou fòm 
sila yo, men si ou gen kesyon sou enfòmason ki make sou fòm sila yo, rele reprezantan depatman 
reklamasyon konpayi asirans lan – pa rele DIA a. 

KI KOTE POU KÒMANSE   
 

Lè ou aksidante nan travay la, konpayi kote ou 
travay la kòmanse pwosede reklamasyon ou an.  Si ou bezwen 
swen medikal, konpayi kote ou travay la gen pou li avèti 
konpayi asirans pou aksidan nan travay li a sou frè medikal yo.  
Konpayi asirans lan (konpayi asirans pou aksidan nan travay 
konpayi kote ou travay la) ap distribye ba ou yon kat asirans, 
ak yon nimewo reklamasyon wap gen pou bay doktè kap pran 
swen ou pou li voye tout bòdwo swen medikal yo bay konpayi 
asirans lan dirèkteman.  Si ou pa resevwa kat sa a touswit apre 
aksidan ou an, antre an kontak ak konpayi asirans lan.  Pi plis 
nan founisè medikal yo ap mande nimewo sa a.  Lè ou wè yon 
doktè oubyen lòt pwofesyonèl swen medikal pa bliye kite yo 
konnen ke ou vle tretman pou yon aksidan nan travay.  Si yo 
aksepte resevwa ou kòm kliyan, yo aksepte voye bòdwo 
tretman ou yo bay konpayi asirans lan.  Konpayi asirans lan 
responsab pou tout frè yo ; ou pap gen anyen pou peye 
oumenm. 
 Si ou enfim, pa ka touche salè nòmal ou pou yon peryòd senk oubyen plis jou sivil, konpayi 

kote ou travay la gen pou fè yon rapò sou enfimite ou an bay konpayi asirans li a ak DIA a sou yon fòm 
ki rele fòm Premye rapò konpayi travay la sou aksidan/fatalite [Employer's First Report of 
Injury/Fatality] (fòm 101).  Li pa nesesè pou senk you sa yo vin youn apre lòt, e nenpòt jou ou andikape 
antyèman oubyen a mwatye konte ladan li. 

Konpayi kote ou travay la gen pou founi rapò sa a nan lespas sèt jou sivil, san konte dimanch 
ak jou ferye, nan senkyèm jou a apre aksidan ou an.  Si ou fè rapò sou aksidan ou an bay konpayi kote 
ou travay la apre senk oubyen plis jou yon fwa ou gen tan andikape, konpayi kote ou travay la oblije 
klase fòm 101 an nan lespas sèt jou apre ou fè rapò sou aksidan an.  Si konpayi kote ou travay la pa 
voye rapò sa a bay konpayi asirans lan, ou gen pou voye rapò sou aksidan an bay konpayi asirans lan 
oumenm.  Konpayi asirans kote wap travay la gen pou li afiche yon afich nan anplasman travay la, ak 
non epi adrès konpayi asirans WC a, ak lòt enfòmasyon.  Si konpayi kote ou travay la pa gen afich sa a, 
epi si li pap di w non konpayi asirans li an, biwo asirans DIA a ap eseye ede ou. 
 Konayi asirans lan gen pou li kòmanse peye ou pou salè ou pa touche oubyen voye ou yon lèt 
rejè ki eksplike rezon pouli li pa aksepte reklamasyon w lan, nan lespas 14 jou apre yo resevwa fòm 
101 konpayi kote ou travay la.  Li vle di wap kòmanse resevwa yon chèck nan lespas twa oubyen kat 
semèn apre aksidan ou an.  Wap resevwa peman pou salè ou pa resevwa pou tout jou ou pa ka travay 
apre premye senk jou yo.  Ou ka pa resevwa peman pou premye senk jou apre ou aksidante a sofsi ou 
andikape pandan 21 jou oubyen plis. 
 Konpayi asirans lan ka peye w benefis pandan 180 jou maksimòm san pa gen yon desizyon 
final sou ka w lan.  Yo rele sa peryòd « peman san prejidis ».  Pandan premye peryòd sa a konpayi 

asirans la ka sispann oubyen diminye peman ou resevwa yon fwa li voye ba ou yon avi alekri sèt jou 
anvan peman an sispann oubyen diminye.  Fò yo eksplike rezon pou ki yo pran aksyon sa a.  Si 

 

NOTE BYEN :   Konpayi asirans lan ka ogmante peryòd 180 jou 
« peman san prejidis » la nan yon ane, ak otorizasyon ou an alekri, 
sou yon fòm 105, otorizasyon pou pwolonje peryòd peman 180 jou a 
san prejidis.  Fò depatman an otorize fòm 105 lan.    
      Fè atansyon pou ou okouran de dwa ou genyen yo anvan ou bay 
konsantman ou an, oubyen anvan ou siyen nenpòt lòt dokiman. 

konpayi asirans lan kontinye peye ou apre peryòd sa a, konpayi asirans lan ap - nan prèske tout 
sikonstans yo - bezwen pemisyon oumenm oubyen pèmisyon yon jij pou sispann oubyen diminye 
benefis ou yo. 

KISA KAP RIVE SOU YO KONSTETE REKLAMASYON OU AN ? 
 

 Si konpayi asirans lan deside konteste reklamasyon ou fè a, li gen pou 
anonse w sa nan yon lèt wap resevwa nan kourye sètifye, e li gen pou kite w 
konnen dwa ou genyen pou klase yon reklamasyon ak depatman sa a.  Fò swiv 
menm pwosede a si yo kòmanse peye, epi sispann, oubyen mande pèmisyon 
DIA a pou sispann, benefis ou yo. 
 Si konpayi asirans la refize premye reklamasyon ou an, ou ka 

mande yon dezyèm jijman sou desizyon pou sispann peman sa a yon fwa yo 
klase yon reklamasyon pou revizyon jijman sa a ak DIA a.  Fò plase reklamasyon ou an sou yon fòm 
110 fòm pou reklamasyon anplwaye.  Fòm sa a gen pou li byen ranpli antyèman epi san fot.  Fòm yo 
disponib sou sit entènèt nou an <www.mass.gov/dia>, epi nan tout biwo DIA ; oubyen rele biwo 
enfòmasyon piblik la, 617-727-4900, pòs 470. 

Gen dokiman ki pou ale ak fòm reklamasyon an.  Gen yon lis sou dokiman nesesè yo sou sit 
entènèt nou an, <www.mass.gov/dia>, ansanm ak lòt enfòmasyon sou fè yon reklamasyon ak 
noumenm. 

Yon fwa ou ranpli fòm reklamasyon an, mete dokiman obligatwa yo ak li, epi voye anvlòp 
reklamasyon an bay DIA, 600 Washington St., 7th Floor,  Boston, MA 02111 (adrès la ekri sou anlè 
fòm lan).  PA VOYE FÒM REKLAMASYON YO NAN BIWO REJYONAL LA.  Tout fòm 
reklamasyon gen pou ale nan biwo Boston an.    

Fò ou voye yon kopi bay konpayi asirans lan tou.  Dapre sa lalwa di, konpayi kote ou travay la 
gen pou li ba ou non ak adrès konpayi asirans lan.  Si konpayi kote ou travay la refize ba ou 
enfòmasyon sa a, oubyen si yo pa gen asirans pou aksidan nan travay, avize biwo DIA a touswit.  Nou 
rekòmande ou sere yon kopi fòm 110 la nan dosyè pèsonèl ou.  Lè ou ale nan nenpòt biwo DIA pou 
yon pwosè, pa bliye pou vin ak tout lèt konpayi asirans lan oubyen DIA a voye ba ou, ansanm ak 
tout lòt dokiman enpòtan, pi presizeman lèt ki anonse pwosè a. 
 

 Medyasyon 
 Lè yon klase yon fòm reklamasyon anplwaye ak DIA a, oubyen konpayi asirans lan mande 

pèmisyon pou sispann oubyen chanje benefis ou yo, ap gen yon reyinyon ant oumenm, konpayi asirans 
lan ak yon medyatè nan depatman sa a.  Reyinyon sa a, ki rele yon medyasyon, pran plas an jeneral 
nan lespas 12 jou sivil apre nou kòmanse travay sou fòm reklamasyon ou an.  Nan reyinyon sa a nap 
eseye rive nan yon akò volontè ant oumenm ak konpayi asirans lan.  Pa gen desizyon ki ka tdeside 
alavans reyinyon sa a.  Si nou pa ka rive nan yon akò volontè, pozisyon reklamasyon ou an ap rete 
menm jan ak anvan, epi ka w lan ap transfere bay youn nan jij nou yo pou yon konferans.  Oumenm ak 
konpayi asirans lan ka dakò tou pou yon abitray volontè. 
 

 Abitray volontè 
 Nenpòt lè anvan senk jou anvan yon konferans oumenm ak konpayi asirans lan ka dakò pou 

pase ka nap dispite a bay yon abitrè endepandan.  Pa gen lòt aksyon kap fèt nan depatman nou an sou 
reklamasyon ou an.  Wap gen pou prezante ka w lan bay abitrè a, konpayi asirans lan ap fè menm 
bagay, e abitrè a gen apresa yon deiszyon oumenm ak konpayi asirans lan ap gen pou aksepte.  
 

 Konferans 
 Konferans lan se yon reyinyon anvan yon reyinyon yon jij administre.  Jij lan resevwa 

enfòmasyon sou ka a nan men oumenm ak konpayi asirans lan ansanm ak tout dokiman ki founi yo 
tankou dosye medikal, lèt enfòmasyon sou revni ak afidavi temwen yo.  Yo pa rele temwen yo, annik 
di jij la sa temwen yo ta di si yo te la.  Li pa nesesè pou prete sèman pou temwayaj yo.  Nan konferans 
lan wap bezwen montre ou te andikape, aksidan an te gen pou wè ak travay la e tout bòdwo swen 

medikal ki konteste te nesesè pou tretman an.  Apre konferans lan, jij lan pase yon jijman, swa ki 
mande konpayi asirans lan peye benefis ou yo, oubyen jijman ki di yo pa responsab peman yo pou ou. 
 Ni oumenm ni konpayi asirans lan ka mande pou revize jijman konferans lan.  Revizyon sa a 

gen pou li klase ak depatman an nan lespas 14 jou apre dat jijman an pase.  Gen yon frè 450$ pou 
mande revizyon jijman konferans lan, si demann pou revizyon ou an baze sou yon pwoblèm medikal.  
Frè sa a ka anile, si ou ka pwouve ou pa ka peye frè a.  Si oumenm oubyen konpayi asirans la mande 
yo revize jijman konferans lan, yap prevwa yon jijman devan menm jij lan. 
 

 Pwosè 
 Pwosè a se yon pwosesis pi plis ofisyèl devan menm jij administratif la ki te reponsab 

konferans lan.  Règ sou evidans ap aplike epi yap pran temwayaj sèmante.  Yap rele temwen yo epi 
yap entewoje moun nan lòt kan an.  Yon estenograf ap anrejistre pwosè a.  Jij la kontinye rasanble 
enfòmasyon apre pwosè a. 
 Ni oumenm ni konpayi asirans lan ka mande Konsèy revizyon an revize desizyon jijman an.  

Revizyon ki mande Konsèy revizyon a fè (fòm 112) gen pou li klase nan lespas 30 jou apre dezisyon 
pwosè a pase.  Gen pou peye yon frè ki egal a 30 pousan nan revni mwayèn pa semèn leta a, (nan lè 
revizyon an) pou mande yo revize desizyon pwosè a.  
 

 Konsèy revizyon an 
 Konsèy sa a gen sis jij ladan li, twa nan yo ki va egzaminen transkripsyon pwosè a.  Yo ka 

mande ni oumenm ni konpayi asirans lan rapò alekri sou agiman ki te fèt.  Jiri sa a ka revoke oubyen 
aksepte desizyon jij administratif la. 
 

 Disizyon siplemantè 
 Disizyon Konsèy revizyon an ka revize si Kou dapèl Massachusetts la mande sa. 
 

KIJAN YO DETÈMINE BENEFIS OU YO 
 
 Pi plis nan benefis yo baze sou mwayèn salè ou an lasemèn [average weekly wage – AWW] 

anvan aksidan w lan (ansanm ak ovètaym, poubwa, elatriye), anaryè yon maksimòm 52 semèn anvan 
dat aksidan w lan.  Si ou pat nan menm travay sa a ase lontan pou ka detèminen AWW w lan, konpayi 
asirans lan ka itilize revni aktyèl yon lòt anplwaye ki nan menm pozisyon lontan ase po yo detèminen 
yon AWW, oubyen yon lòt metòd. 
 
Benefis medikal 

 Ou gen dwa resevwa swen medikal adekwa epi ki rezonab.  Wap 
resevwa peman tou pou mileyaj pou deplasman ale retou nan vizit medikal yo.  
Pou vizit ou yo kay doktè oubyen nan lopital la, konpayi kote ou travay la gen 
dwa chwazi yon founisè swen medikal nan lis founisè swen konpayi travay la.  
Apre premye tretman sa a, ou gen dwa chwazi founisè swen medikal ou vle.  
Ou ka chanje founisè sa yo yon fwa san pèmisyon konpayi asirans lan.  Pou 
chanje founisè swen ankò wap bezwen konpayi asirans lan otorize chanjman 
n.  Konpayi asirans lan gen dwa mande ou ale wè doktè li yo pou evalyasyon 
nkapasite w lan. 

a
e

 

 

 
Benefis enkapasite total tanporè 

 Ou kalifye pou benefis tanporè total si aksidan ou an fè ou pa ka travay, yon fwa yo pran an 
konsiderasyon laj ou, fòmasyon w ak eksperyans ou, pandan sis oubyen plis jou sivil (jou yo pa bezwen 
youn apre lòt).  Ou ka resevwa benefis sa yo pandan 156 semèn an total.  Konpansasyon kòmanse nan 
sizyèm jou enkapasite a, ou pa resevwa konpasasyon pou premye senk jou ou enkapasite yo sofsi ou 
andikape pandan 21 jou oubyen plis.  Ankò, jou sa yo ba bezwen youn apre lòt. 
 Benefis total tanporè baze sou revni ou anvan tout dediksyon pandan 52 semèn yo anvan 

aksidan w lan.  Pou detèminen benefis ou yo, pran montan revni ou anvan tout dediksyon, an kontan sa 
ou touche nan ovètaym, bonis, elatriye epi divize montan sa a pa kantite semèn ou travay, pou ka 
kalkile revni pa semèn an mwayèn ou an.  Miltipliye nonm sa a pa 60 pousan epi jwenn konpasyon 
apwoksimatif pa semèn ou an.  Maksimòm ou ka resevwa se mwayèn revni pa semèn leta a [state's 
average weekly wage - SAWW] nan lè aksidan w lan.  SAWW an tabli chak ane pa Divizyon travay ak 
fòmasyon nan Massachusetts la. 
 
Benefis enkapasite pasyèl 
 
 Si ou ka travay, men ou pa gen otorizasyon doktè w lan pou tounen fè travay ou te konn fè, ou 

ka kalifye pou benefis pasyèl pou yon maksimòm 260 semèn.  Pou kèk kalite enkapasite enpòtan, ou ka 
resevwa benefis pandan yon maksimòm 520 semèn. 
 Peman pou enkapasite pasyèl egal a 60 pousan nan diferans lan ant mwayèn revni w pa semèn 

anvan aksidan w lan ak revni w pa semèn ou kapap touche koulye a.  Maksimòm konpansasyon an 
dappre seksyon lalwa sa a limite nan 75 pousan de sa benefis tanporè total pa semèn ou an ta ye.  Pa 
egzanp, si ou ta resevwa 440$ pa semèn pou benefis tanporè total, pi plis ou ka resevwa si yo ta gen 
benefis pasyèl ta 330$ pa semèn. 
  
Benefis enkapasite total ak pèmanan 
 

Si ou gen yon enkapasite total epi pèmanan pou fè nenpòt kalite travay poutèt yon aksidan 
oubyen maladi ki gen rapò ak travay la ou ka gen dwa resevwa benefis pèmanan.  Ou ka resevwa 
benefis sa yo toutotan ou pa ka travay.  Ou pa bezwen itilize tout benefis tanporè ou yo anvan ou aplike 
pou benefis pèmanan. 
 Wap resevwa detyè nan mwayèn revni ou an pa semèn (oubyen yon minimòm 20 pousan 

SAWW lan) baze sou 52 semèn yo anvan aksidan w lan, jis nan maksimòm SAWW an. 
 
Pèt fonksyon pèmanan ak benefis poutèt ou defigire 
 
 Si rezilta aksidan w lan se yon pèt pèmanan kèk fonksyon byen presi nan kò w, oubyen nan 

sikatrizasyon, ou ka resevwa yon peman yon fwa sèlman dapre seksyon 36 nan lwa sou aksidan nan 
travay la.  Benefis sa yo peye anplis lòt peman -- frè medikal, pèt revni, elatriye. Ou resevwa 
konpansansyon siplemantè sa a pou sikatris sèlman si yo sou figi ou, kou w, oubyen men ou yo.  Moun 
ki aksidante anvan 24 desanm 1991 gen benefis lejèman diferan.  Kontakte biwo sèvis enfòmasyon nou 
an si ou gen nenpòt kesyon sou benefis yo dapre seksyon 36.  Pou kalkil konpansasyon espesyal, apre 
konpayi asirans lan fè w yon ofr, rele depatman medyasyon nou an pou w ka pale ak yon medyatè - 
617-727-4900, pòs 369. 
 
Lòt benefis WC 
 
 Frè antèman rezonab, 40004 maksimòm, ap peye si oka aksidan an ta koze lanmò moun lan.  

Mari/madanm ou kite dèyè ka resevwa benefis pa semèn ki egal a detyè mwayèn revni pa semèn 
anplwaye ki mouri a, jis nan yon maksimòm SAWW a.  Yo ka resevwa benefis sa yo toutotan yo rete 

depandan epi pa remarye.  Mari/madan ki rete dèyè ap kalifye pou frè abitasyon anyèl ki ogmante dezan 
apre dat aksidan an. Si mari/madanm lan remarye, yo peye chak timoun ki kalifye 60$ pa semèn.  
Montan total pa semèn lan peye bay timoun depandan yo pa ka depase kantite mari/madanm lan tap 
resevwa. 

LÈ YO KA SISPANN OUBYEN DIMINYE BENEFIS YO 
 

  Benefis ou yo ka sispann oubyen diminye pou plizyè rezon.  Kèk nan rezon pi òdinè yo, lè 
responsabilite etable, se : 

• se desizyon yon abitrè, jij administratè, konsèy revizyon, oubyen tribinal siperyè ; 
• ou tounen nan travay (konpayi asirans lan gen pou rekòmanse benefis yo si nan lespas 

28 jou ou kite travay ka ankò poutèt menm domaj yo) ; 
• konpayi asirans lan resevwa yon dosye medikal sou oumenm doktè kap pran swen ou an 

ekri oubyen yon medsen lejis san patipri ekri ki di ou ka tounen travay, e konpayi kote 
ou travay la di li gen yon pozisyon adekwa pou ou ; 

• ou gen pou ale nan yon evalyasyon anplwaye DIA pou revizyon reyadaptasyon 
pwofesyonèl epi ou refize ale, oubyen ou refize kowopere ak desizyon sèvis 
reyadaptasyon pwofesyonèl lan. 

• yo mande ou ale wè doktè konpayi asirans lan pou yon evalyasyon, epi ou pa ale. 
• ou al nan prizon apre yo jwenn ou koupab pou swa yon enfraksyon oswa yon krim. 

 
YON SÈL PEMAN POU RÈGLEMAN 

 

 Yon peman yon sèl fwa se yon règleman oubyen yon kontra ant oumenm, konpayi asirans lan, 
konpayi kote ou travay la gendefwa.  Peman yon sèl fwa sa a ka fèt pou ranplase chèk konpasyon ou 
resevwa chak semèn ak kèk lòt benefis.  Si ou aksepe règleman sa a li vle di ou renonse kèk dwa ou 
genyen, ki vle di fò ou byen reflechi pou wè si wi oubyen non li ta nan pi bon enterè w pou ka w lan 
regle. 

Si konpayi asirans lan aksepte responsabilite legal pou domaj ou yo, lè ou aksepte resevwa 
yon sèl peman benefis medikal ou yo ap rete louvè.  Ki vle di konpayi asirans lan gen pou li kontinye 
peye ni pou tretman medikal nesesè epi rezonab ni pou sèvis reyadaptasyon pwofesyonèl.  Konpayi 
asirans lan gen dwa, toutfwa, pou li refize nenpòt tretman li panse pa nesesè oubyen pa rezonab. 

 

ÈSKE OU BEZWEN YON AVOKA ? 
 

 Ou pa bezwen avoka pou klase yon reklamasyon benefis, epi li pa nesesè pou ou gen yon 
avoka pou ale nan okennt nan reyinyon ak depatman an.  Ou ka reprezante tèt ou, oubyen nenpòt moun 
ou chwazi ka reprezante w, moun sa ka yon avoka.  Si ou gen yon avoka, lalwa a mande pou konpayi 
asirans lan peye frè avoka a si ou ranpòte laviktwa pou ka w lan.  Nan kèk ka konpayi asirans lan ka 
diminye peman li peye ou pou ede peye pou reprezantasyon legal ou an.  Si ou pèdi, avoka a ka mande 
ou peye pou depans byen presi sèlman. 

 
SÈVIS REYADAPTASYON PWOFESYONÈL 

 

 Si yon doktè deside ke poutèt domaj ou genyen yo ou pap ka tounen nan travay ou an ou ka 
kalifye pou sèvis reyabilitasyon pwofesyonèl.  Objektif reyadaptasyon pwofesyonèl la se pou ede ou 
tounen nan travay epi touche prèske menm salè a ak sa ou te touche anvan aksidan w lan.  Sèvis 
reyadaptasyon pwofesyonèl kouvri tout sèvis ki pa sèvis medikal ke ou ka bezwen pou ka tounen nan 
yon bon pozisyon travay. 
 Sèvis yo ka gen evalyasyon sa ou kapab fè, tès pwofesyonèl, konsèy oubyen èd, chanjman nan 

anplasman travay, ak/oubyen èd pou jwenn travay / dezyèm fòmasyon pwofesyonèl. 
 Si ou gen pou rankontre ak youn nan anplwaye reyabilitasyon pwofesyonèl nou yo fò ou ale 

nan reyinyon sa a.  Reyinyon sa a se pou detèminen si ou se yon bon kandida pou sèvis sa yo.  Si ou 

refize vini nan reyinyon sa a benefis ou yo ap diskontinye.  Si ou refize patisipe nan yon pwogram 
reyadaptasyon apre yo deklare ou kapab ale, konpayi asirans lan ap diminye benefis ou resevwa chak 
semèn lan, ak pèmiszyon depatman sa a. 

